
Mikill áhugi er hjá sveitarfélögum við Eyjafjörð á eflingu og styrkingu raforkukerfisins á Íslandi 
enda hafa sveitarfélögin Akureyrarkaupstaður, Hörgársveit og Eyjafjarðarsveit mikla hagsmuni 
af því hvernig kerfið muni þróast. Nú þegar liggja tvær loftlínur um Eyjafjörð, önnur 66 kV, 
(Laxárlína) og hin 132 kV, (Kröflulína 1). Stefnt er að frekari styrkingu flutningskerfisins með 
220 kV flutningslínu frá Blöndu austur í Fljótsdal.

Fulltrúar Akureyrarkaupstaðar telja sterk rök fyrir því að háspennulögnin um Akureyri og þvert 
yfir Eyjafjörð verði lögð í jörðu. Eyjafjörður er þröngur dalur og loftlínur setja nú þegar mikinn 
svip á fjörðinn. Þéttbýli er mikið og margir fara um til að njóta náttúrunnar, auk þess sem 
Akureyrarflugvöllur er alþjóðaflugvöllur þar sem horft er til frekari uppbyggingar.

Akureyrarflugvöllur og áhrif háspennulína.

Ráðist hefur verið í endurbætur á Akureyrarflugvelli með í betri aðflugsbúnaði og lengingu 
flugbrautar. Í framhaldinu hafa sveitarfélög og ferðaþjónustan hrundið af stað átaki um þróun 
og nýsköpun í ferðaþjónustu með það að markmiðið að skapa eftirspurn eftir reglulegu 
millilandaflugi um Akureyrarflugvöll allt árið. Að auki dylst engum mikilvægi flugvallarins í 
tengslum við sjúkraflug landsins og atvinnulíf á svæðinu öllu. Eldgosið í Eyjafjallajökli sýndi 
svo fram á þjóðhagslega þýðingu mannvirkisins, þegar miðstöð millilandaflugsins var flutt 
norður með skömmum fyrirvara.

Háspennulínur hafa neikvæð áhrif á flugöryggi á tvennan hátt. Í fyrsta lagi sem hindrun og í 
öðru lagi eru þau raffræðileg. Neikvæð áhrif á flugleiðsögubúnað eru þekkt og viðurkennd. 
Truflanir af völdum veðurálags, ísingar og seltu eru þekktar í íslenska flutningskerfinu.
Við Akureyrarflugvöll eru aðstæður um margt sérstakar. Aðflugið liggur um þröngan dal með 
háum fjöllum á báðar hliðar og fjöldi náttúrulegra hindrana. Þar er lítið svigrúm fyrir frávik í 
aðflugi og truflanir á leiðsögubúnaði óásættanlegar. Mikil vinna hefur verið lögð í það gegnum 
árin að hanna aðflug, sem hentar við þessar erfiðu aðstæður og jafnframt getur staðist 
alþjóðlegar kröfur. Óviðunandi er því að nýjar flutningslínur raforku skerði flugöryggi við 
Akureyrarflugvöll. Því þarf að leita bestu leiða við orkuflutninginn, til að lágmarka áhættu eins 
og kostur er. Við blasir að jarðstrengur mætir þeim kröfum mun betur en háspennulína.
A f þessu má vera ljóst mikilvægi þess að ógna í engu starfsöryggi Akureyrarflugvallar. Í því 
skyni leggur Akureyrarkaupstaðar áherslu á við stjórnvöld að standa vörð um það sem áunnist 
hefur og að öryggi flugumferðar verði látið njóta forgangs.

Þéttbýlið og umhverfisáhrif

Akureyri er eina þéttbýlið sem núverandi línur fara um og eina þéttbýlið á fyrirhugaðri 220 kV 
hringtengingu flutningskerfisins. Sjónræn áhrif yrðu því veruleg, enda lægi línan í fjallshlíðum 
sem umlykja þéttbýlið.

Ferðaþjónusta og útivist eru í dag stór þáttur í atvinnulífi Eyfirðinga allan ársins hring og er í 
stöðugum vexti. Í ferðaþjónustu skipta ásýnd og ímynd bæja miklu máli. Í tilfelli Akureyrar 
skipar þetta mjög stóran sess og hefur verið staðfest í könnunum.
Háspennulínurnar verða áberandi í umgjörð bæjarins og munu því breyta ásýnd hans á 
afgerandi hátt. Helgunarsvæði loftlína er talsvert breiðara en helgunarsvæði jarðstrengs og 
því má gera ráð fyrir stóru sári í umhverfinu, sem er að hluta til skógi vaxið og verið er að 
græða upp. Hugsanleg lína þverar m.a. væntanlegan fólkvang á Glerárdal. Hávaðamengun 
vegna loftlína getur verið talsverð og mun hafa áhrif á útivistarsvæði og frístundabyggð, sem 
er á verulega stórum hluta leiðarinnar. Leið háspennulínunnar mun liggja um helstu 
útivistarperlurnar, Hlíðarfjall, Glerárdal og Súlumýrar. Fyrirsjáanlegt er að staðsetning þeirra 
munu draga verulega úr möguleikum á framtíðaruppbyggingu þessara svæða, auk þess sem 
þær munu hafa verulega neikvæð áhrif á ásýnd svæðanna og upplifun gesta. Fyrirhuguð 
loftlína mun hafa veruleg áhrif á ásýnd Súlna, sem er bæjarfjall Akureyrar og er eitt helsta 
"einkennismerki" svæðisins, ásamt því að vera eitt vinsælasta myndefni ferðamanna sem 
koma til Akureyrar. Rétt er að vekja sérstaka athygli á því að hugsanleg loftlína mun liggja á 
milli stærsta skíðasvæðis landsins og þéttbýlisins. Þá þarf ekki að benda sérstaklega á að 
þverun fjarðarins með loftlínu verður mjög áberandi.
Jarðstrengur mun leysa þessi mál.

Ljóst er að erfitt verður að ná sátt um lagningu loftlínu um land Akureyrarkaupstaðar og 
Eyjafjarðarsveitar. Ef tryggja á málinu framgang verður auðveldara að ná því í gegn ef lagt er 
strax til að lagður verði jarðstrengur á þessu svæði. Það mun einnig spara verulegan tíma.

Varðandi áhrif kostnaðar þá er mikilvægt að benda á að lítill hluti fyrirhugaðrar leiðar liggur um 
þetta svæði, eða um 3% ef miðað er við leiðina frá Blöndu í Fljótsdal. Auk þess sem 
jarðstrengur býður upp á möguleika á allt að 10 km styttingu leiðar, í stað þess að lögð yrði 
loftlína. Margt bendir því til þess að kostnaðarauki vegna jarðstrengs verði óverulegur. 
Ávinningurinn væri óraskað flugöryggi og óskertir vaxtarmöguleikar þéttbýlis og ferðaþjónustu.

Akureyrarkaupstaður telur mikilvægt að horft sé til þeirra raka sem að framan eru nefnd þegar 
ákvörðun verður tekin um það hvort leggja skuli háspennulínur eða jarðstrengi um land 
sveitarfélagsins og Eyjafjarðarsveitar. Jarðstrengur er tæknilega og fjárhagslega raunhæf 
lausn, bæði þegar horft er til skemmri og lengri tíma.

Virðingarfyllst,

Eiríkur Björn Björgvinsson 
bæjarstjóri

Fylg igögn: Loftmynd af Eyjafirði, sem sýnir tillögur um háspennulínu og jarðstreng. 
https://www.dropbox.œm/s/ptyu9bf3kímetlc/Eyjafjordur_raflina_strengur.pdí

Eldri Knur 
Laxárlina 66 kV 
KrofluUna 130 kV

M e g in tillö g u r Landsnets  
að legu 2 2 0  kV linu

Tvrgvr

Skýnngar AKUREYRI - KRAFLA 

LOfTMYNOAKORT
Upprunaleg mynd: 

Landsnet, Efla, IsaviaRhjö eió Linur frá Isavia

Biá leið Beinar línur tákna aöPugsgeisla 50 stefnuvitum LEIRA og BREKKA.
Græn leió Hring r tákna öryggissvæöi sa'nkværrt saenskum staöli þar sem háspennulínur 

